
				এই পাতাটির মুদ্রণ সংশোধন করা প্রয়োজন। 
RNR छांद्रङ६६ |
লিপির উদ্দেশ্য । লিপিতে দ্বিতীয় চন্দ্রগুপ্তের রাজত্বের উল্লেখ আছে। প্ৰকাশ,-৮২ গুপ্ত-কালে ( ৪০১-২ খৃষ্টাব্দে ), আষাঢ় মাসের (জুন-জুলাই মাসে) শুক্লপক্ষে একাদশী তিথিতে লিপি উৎকীর্ণ হইয়াছিল। গুহ্যমন্দিরটীি বিষ্ণু-দেবতার। তাহা হইতে লিপিকে অনেকে বিষ্ণুদেবতা-সম্বন্ধী লিপি বলিয়া অভিহিত করেন। দ্বিতীয় চন্দ্রগুপ্তের অধীনস্থ “সনকানিক”-বংশীয় কোনও নৃপতি কর্তৃক দ্বিতীয় চন্দ্রগুপ্তের দান-মাহাত্ম্য-কীৰ্ত্তনাভিপ্ৰায়ে এই লিপি উৎকীর্ণ হইয়াছিল বলিয়া বুঝা যায়।
লিপিব পরিচয় । ১ । “সিদ্ধম৷ সম্বৎসরে ৮০, ২ আষাঢ়মাস শুক্লৈকাদশ্যাম। পরমভট্টারক মহারাজাধিরাজ-শ্ৰী-চন্দ্ৰগুপ্তপাদানুধ্যায়তস্য ।
২ । মহারাজ-ছাগলগ-পৌত্ৰস্ত মহাবাজ-বিষ্ণুদাসপুত্ৰস্ত সানাকানিকস্য মহারাজ ঢলস্তায়ম দেয়-ধৰ্ম্মা: ॥”
লিপির মৰ্ম্ম ।
সিদ্ধি লাভ হউক। পরমভট্টারক মহারাজাধিরাজ দ্বিতীয় চন্দ্ৰ-গুপ্তের পদ চিন্তা করিতে করিতে ৮২ অব্দের আষাঢ় মাসে শুক্লপক্ষের একাদশী তিথিতে, ছাগলীগের পৌত্র মহারাজ বিষ্ণুদাসের পুত্ৰ সনকানিক মহাবাজ ঢলের ধৰ্ম্মবিষয়ক এই দান (সুসিদ্ধ হউক। )।
外 本 冰
কাহাউম স্তম্ভলিপি ।
(স্বন্দিগুপ্ত-১৪১ গুপ্তাব্দি । )
ডক্টর ফ্রান্সিস বুকানন (হামিণ্টন) ১৮০৭ খৃষ্টাব্দে বঙ্গদেশের সঙ্গে সঙ্গে আরও কয়েকটা প্রদেশের জরিপ আরম্ভ করেন । তাহার মন্তব্য-সম্বলিত রিপোর্ট ১৮১৬ খৃষ্টাব্দে ‘ইষ্ট-ইণ্ডিয়া কোম্পানীর’, ডাইরেক্টরাদিগের নিকট প্রেরিত হয় ।
সেই রিপোর্ট হইতে ১৮৩৮ খৃষ্টাব্দে মিষ্টার মণ্টগোমরি মার্টিন র্তাহার ‘ইষ্ট ইণ্ডিয়া” গ্রন্থে সৰ্বপ্ৰথম “কাহাউম লিপির’ উল্লেখ করেন। সেই বৎসরই জেমস প্রিন্সেপ লিপির পরিচয় ও পাঠ প্রচার করিয়াছিলেন । *
ডক্টর ফিটুজিরাল্ড হল কর্তৃক লিপির প্রথম কবিতার অনুবাদ প্ৰকাশিত হয়। । তার পর জেলারেল কানিংহাম লিপির আর একটী পাঠ প্ৰকাশ করেন।
পরিশেষে ১৮৭৩ খৃষ্টাব্দে ডক্টর ভগবানলাল ইন্দ্ৰাজি “কাহাউম’ পরিদর্শন করিয়া, লিপির একটা সংশোধিত পাঠ প্ৰকাশ করিয়াছিলেন।

